
 
 
Unas cantas dies a como s’ANCI (Assòtziu 
Natzionale de sos Comunes de Itàlia) 
Sardegna at mandadu una lìtera in contu de 
tutela e  avaloramentu de sa limba sarda a totu 
sos Sìndigos de sos Comunes sardos. 
  
Movinde dae sa normativa regionale, 
natzionale e internazionale in vigore, S’ANCI 
faghet sa proposta chi ònnia Comune, cun una 
delìbera de su Cossizu comunale, pedat a 
s’Ufìtziu Iscolàsticu Regionale – tràmite sa 
Regione – de fàghere a manera chi, 
incumintzande dae s’annu iscolàsticu 
2013/2014, sos babbos e sas mammas potzant 
domandare chi sos fizos in iscola potzant 
istudiare su sardu e in sardu. 
 

*** 
Leze n. 482/99, Norme in materia di tutela 
delle minoranze linguistiche storiche, Art. 4: 
1. In sas iscolas maternas […] s'educatzione 
linguìstica previdit, paris a s'impreu de sa 
limba italiana, finas s’impreu de sa limba de 
minoria pro s’acumprimentu de sas atividades 
educativas. In sas iscolas elementares e in sas 
iscolas segundàrias de primu gradu est 
prevididu s’impreu fintzas de sa limba de 
minoria comente istrumentu de insinniamentu. 
[…] 

5. A su momentu de sa preiscritzione sos 
babbos e sas mammas comùnicant a 
s’istitutzione iscolàstica interessada si cherent 
a si nd’avalèssere pro sos fizos issoro de 
s’insinniamentu de sa limba de minoria.                     

Sa redatzione de Novas sorradilesas est 
contivizada dae su Servìtziu linguìsticu sardu 

de su Comune de Sorradile 
Sotziedade Cooperativa L’ALTRA CULTURA) 

 
 
 

S’isportellu linguìsticu est a disponimentu de 
tzitadinos, maistros de iscola, professores, 
istudiantes pro cale si siat informatzione, duda, 
bibliografia, sitografia in contu de sa limba 
sarda, pro consulèntzias didàticas e pro 
cussizos chi pertocant sas règulas de iscritura 
de su sardu. 

 
 

Su Servìtziu est abertu: 
 

su zòbia dae sas 08,00  a sas 14,00 

